
Тұрақты көбіктерді негізінен коллоидтық БАЗ-дар мен суда еритін полимерлердің 

композицияларынан алады.  Əр түрлі БАЗ-дардың көбік түзу қасиеттерін зерттеу мақсатында 
көбіктүзгіш ретінде анионды натрий додецилсульфаты (ДДСNa) C12H25OSO3Na, катионды 
цетилпиридиний бромиді (ЦПБ) С16H33N(CH3)3Br жəне ионсыз оксиэтилденген алкилфенол 
(ОП-10), ал көбіктерді тұрақтандырғыш ретінде суда еритін полимер поливинил спирті  
(ПВС) (С2Н4ОН)n алынды.  

БАЗ-дардың 0,1н, 0,01н, 0,001н, 0,0001 н концентрациясы мен ПВС-тің 0,1н 
концентрациясынан [ОП-10]/[ПВС], [ДДСNa]/[ПВС] жəне [ЦПБ]/[ПВС] композициялары 
n=10-4÷1 қатынастары мөлшерінде ерітінділері дайындалды. Бұл композициялардың 
ерітінділерінің тұрақтылығы, тұтқырлығы, беттік керілуі жəне Плато-Гиббс каналындағы 
қысымы өлшенді. БАЗ-СЕП композицияларының ерітінділерінің беттік керілуі Вильгельми 
əдісі арқылы анықталды, концентрация артқан сайын беттік керілуі төмендеді. 
Концентрациялары артқан сайын тұтқырлықтары да  артты. Тəжірибе барысында үш 
композицияның ішіндегі ең тұрақтысы n=1 [ДДСNa]/[ПВС] екені анықталды, көбіктен 
сұйықтықтың ағу уақыты τ ½ =16  сағат болды. Ал n=1 қатынасында ([ОП-10]/[ПВС] τ½=190 
мин, n=1 [ЦПБ]/[ПВС]  композициясы үшін τ½= 51мин болды. 

БАЗ-СЕП композицияларынан алынған көбіктердің тұрақтылығының сапасын арттыру 
мақсатында 0,01 н KCl ерітіндісі мен вермикулит минералының əсері зерттелді. 
Қазақстандық вермикулиттің практика жүзінде пайдалану аймағы əлі толық зерттелмеген. 
Вермикулит минералының химиялық формуласы (Mg, Fe2+, Fe3+)[(Si А1)4,O10] [OH]2·4H2O. 
Борпылдақ вермикулит минералы шірімейтін, алтын түстес тұрақты, экологиялық таза,  өте 
бағалы табиғи минерал болып табылады. [ДДСNa]/[ПВС] композициясының ерітіндісіне 
вермикулит минералын қосқанда көбіктің жартылай бұзылу уақыты τ ½ =28 сағат, ал 
[ЦПБ]/[ПВС] композициясының n=1н ерітіндісіне минералды қосқанда көбіктің тұрақсыз 
екені анықталды. Мұндай тұрақтылығы жоғары көбіктерді алудың практикалық маңызы 
жоғары. Жоғары температурада ешқандай газ бөлмейтіндіктен өрт сөндіру құралдарын жəне 
өртке төзімді тұрмыстық заттар жасауда табиғи вермикулит минералының маңызы зор.   

Сонымен қатар, ғалымдар бұл минералдың сорбциялық жəне  ион алмасу қасиеттері 
бар екенін анықтап, кейбір қосылыстардың құрамынан ауыр металлдарды бөліп алу үшін 
жəне өртке төзімділігіне байланысты көбікті бетондар алу технологиясын қарастыруда. 
Вермикулит минералының болашақта тиімді қолданылуы елімізге экономикалық жəне 
экологиялық жағынан да тиімді болмақ. 

 
 
 
 
 
 
 
 
 
 
 
 
 


